
Спорт түрлерінен ұлттық құрама командалардың спортшыларына медициналық - биологиялық, алдын алу және қалпына келтіру іс-шараларын өткізудің тәртібі туралы ережені» бекіту туралы
Қазақстан Республикасы Туризм және спорт министрінің 2009 жылғы 20 тамыздағы № 01-01-07/148 Бұйрығы 
 
Спорт түрлерінен ұлттық құрама командалардың спортшыларына медициналық - биологиялық, алдын алу және қалпына келтіру іс-шараларын өткізуді ұйымдастыруды одан  әрі жетілдіру мақсатында БҰЙЫРАМЫН:
1. Бекітілсін:
1) қосымшаға сәйкес Спорт түрлерінен ұлттық құрама командалардың спортшыларына медициналық - биологиялық, алдын алу және қалпына келтіру іс-шараларын өткізудің т әртібі туралы ереже.
2. Спорт комитетінің төрағасы (А.Қ. Құлназаров) қоса берілген тізімге сәйкес ведомстволық бағыныстағы ұйымдардың басшыларына осы бұйрықты жеткізсін.
3. Осы бұйрықтың орындалуын бақылау Спорт комитетінің төрағасына (А.Қ. Құлназаров) жүктелсін.
 
 
	Министр
	Т. Досмұхамбетов


 
Қазақстан Республикасы

Туризм және спорт министрінің 

2009 жылғы 20 тамыздағы

№ 01-01-07/148 бұйрығымен
бекітілген қосымша

 
 
Спорт түрлерінен ұлттық құрама командалардың спортшыларына
медициналық - биологиялық, алдын алу және қалпына келтіру
іс-шараларын өткізудің тәртібі туралы ереже
 
1. Жалпы ережелер
 
1. Осы Ереже спорт түрлерінен Қазақстан Республикасы ұлттық құрама командаларының спортшыларына медициналық - биологиялық, алдын алу және қалпына келтіру іс-шараларын тиімді өткізу және ретке келтіру мақсатында әзірленді.
2. «Спорт медицинасы және оңалту орталығы» (бұдан әрі - Спорт медицинасы орталығы) «Спорт медицинасы және оңалту орталығы» РМҚК -ның жарғысы негізінде спорт түрлерінен Қазақстан Республикасы ұлттық құрама командаларының спортшыларына медициналық - биологиялық, алдын алу және қалпына келтіру іс-шараларын жүргізеді.
3. Медициналық - биологиялық, алдын алу және қалпына келтіру іс-шараларын өткізу жөніндегі шығыстар республикалық бюджеттен тиісті күнтізбелік жылға бөлінген қаражат шегінде жүзеге асырылады.
 
 
2. Медициналық - биологиялық, алдын алу және қалпына келтіру
іс-шараларын өткізудің түрлері мен мақсаттары
 
4. Медициналық - биологиялық, алдын алу және қалпына келтіру іс-шараларының мынадай түрлері бар:
1) алғашқы тереңдетілген медициналық тексеру;
2) кезеңдік тереңдетілген медициналық тексеру;
3) кезең-кезеңімен медициналық тексеру;
4) ағымдағы медициналық тексеру, соның ішінде дәрігерлік-педагогтік тексеру;
5) жарыс кезіндегі тексеру.
5. Жоғарыда көрсетілген медициналық тексерулердің басты мақсаты жан-жақты диагностика, спортшылардың денсаулық деңгейі мен функционалдық жай-күйін бағалау, қажетті емдеу-алдын алу, қалпына келтіру және оңалту іс- шараларын, келешектегі дайындығын түзеу жөнінде ұсыныстар белгілеу, денсаулығының дайындық деңгейін, физикалық жұмыс кабілетін және дайындықтың белгілі бір кезеңінен кейінгі даярлықты анықтау болып табылады.
 
 
3. Медициналық - биологиялық, алдын алу және қалпына келтіру
іс-шараларын өткізудің кезеңділігі
 
6. Алғашқы тереңдетілген медициналық тексеру спортшы спорт түрлерінен ұлттық құрама команданың сапына алынғаннан кейінгі бір ай ішінде бір рет өткізіледі.
7. Кезеңдік тереңдетілген медициналық тексеру қажетіне қарай, жылына 3-4 рет және Спорт медицинасы орталығы белгілеген мерзімде өткізіледі.
8. Кезең-кезеңімен медициналық тексеру жылдық кезең ішіндегі дайындық кезеңдерінің санына қарай, жылына 2-4 рет өткізіледі және олардың бағдарламасы қойылған мақсаттар мен міндеттерге бейімделуі және спорт түрлеріне (қосымша арнайы тесттерді қосу арқылы) тәуелді болуы мүмкін.
9. Ағымдағы медициналык тексеру қажетіне қарай және Спорт медицинасы орталығы белгілеген мерзімде бүкіл күнтізбелік жыл бойына өткізіледі.
 
 
4. Фармакологиялық қамтамасыз ету
 
10. Спортшыны фармакологиялық қамтамасыз ету нақты спортшының физикалық жағдайы мен функционалдық дайындық деңгейіне байланысты жылдық кезең ішіндегі оны даярлаудың барлық кезеңінде жүзеге асырылады.
11. Спортшыны фармакологиялық қамтамасыз ету үшін мынадай дайындық кезеңдері белгіленеді: дайындық, негізгі, жарыс алдындағы.
 
 
5. Міндеттемелері мен жауапкершілігі
 
12. Спорт медицинасы орталығы медициналық - биологиялық, алдын алу және қалпына келтіру іс-шараларымен уақтылы қамтамасыз етеді.
13. Аталған ұйымның мүмкіндігінен тыс қосымша зерттеулер өткізу қажет болған жағдайда, өзге мамандарды немесе денсаулық ұйымдарын тарту туралы мәселені шешеді.
14. Спорт дәрігері медициналық тексерудің сапасына және қорытындылардың негіздемесіне, медициналық-биолоғиялық, алдын алу және қалпына келтіру іс-шараларды өткізуге жауап береді.
15. Бас жаттықтырушы, жеке жаттықтырушы және спортшы жыл сайын уәкілетті орган бекіткен тереңдетілген медициналық тексеруден өтудің кестесіне сәйкес медициналық тексеруге уақтылы келуге және дәрігердің спортшыны қалпына келтіру және оңалту жөнінде берген ұсыныстарын орындауға жауапты болады.
 
 
 
